
Гъусэ  мыхъурэ  Iэщэ мыхъурэ.
Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

ПщIэ зыхуэтщI щIэ джы кIа кIуэхэ!
2020 гъэм фокIадэм и 1-м щIидзауэ йокIуэкI 

2021 гъэм и япэ илъэс ныкъуэм цIыхухэм яIэ-
рыхьэну газетхэм, журналхэм Iэ тедзэныр. 

НЭХЪ фыдэзыхьэх, фIыуэ флъагъу къыдэ-
кIыгъуэхэм Iэ щытевдзэ хъунущ пощт зэпыщIэ-
ныгъэхэмкIэ къудамэ хэм, поч тамтхэм е pod-
piska.pochta.ru. сайтым.

Iэ зытевдза газетхэр, журналхэр и чэзум фи 
унэхэм ныфхуэтхьыну е  пощт къудамэхэм (фэ 
фы щы хуейм деж) щы вэттыжыну  къалэн зы-
щыдощIыж.

КъыдэкIыгъуэхэм Iэ тедзэным теухуа фи 
 уп щIэхэм жэуап къратыжынущ пощт зэпы-
щIэныгъэ хэмкIэ  къудамэхэм я лэжьакIуэхэм. 

Iэ тедзэным феужьэ рэкIыну, а Iуэхур иужь 
дыдэ махуэхэм нэвмы гъэ сыну фыкъыху до-
джэ.

«Адыгэ псалъэр» зыIэ рыхьэну хуейхэм хъы-
бар фыдо гъащIэ: мази 6-м ди газетым и уасэр 
сом 728-рэ кIэпIейкIэ 76-рэщ.

Ди индексыр П 5894.

КъБР-м пощт зэпыщIэны гъэхэмкIэ и 
федеральнэ управленэ.

Дуней псор зэлъэзыщIыса узыфэщ СПИД-р. Абы 
илIыкIхэмрэ ар зыпкърытхэмрэ я бжыгъэм кIуэ пэтми 
зэрыхэхъуэр къыщыпщIэкIэ, СПИД-м дунейм цIыху 
мин бжыгъэхэр мыхъуу, къэрал псохэр тригъэкъэб-
зыкIынкIэ шынагъуэ зэрыщыIэр къыбгуроIуэ.

1988 ГЪЭМ къэрал псоми узыншагъэр хъумэнымкIэ я 
министрхэр зэхуэсри, а узыфэ шынагъуэм цIыхухэр ща-
хъумэнымкIэ зэфIэгъэкIыпхъэхэм тепсэлъыхьащ. 
 Нэхъыщхьэуи абы щыгъуэм къыхагъэщауэ щытащ 
СПИД-м къытхуихь тхьэмыщкIагъэр зыхуэдэр цIыхухэм 
къагурыIуэн зэрыхуейр. Абы иужькIэ дыгъэгъазэм и 1-р 
СПИД-м ебэныным и дунейпсо махуэу ягъэуващ.

СПИД-м пыщIа гузэвэгъуэр къызыгурыIуэхэр иужьрей 
зэманым нэхъыбэ хъуащ. Къыхэгъэщыпхъэщ абы 
ехьэлIауэ къыщIагъэкI хущхъуэхэр зэрефIэкIуар, сыма-
джэхэм я гъащIэм къызэрыпащэр. Ауэ, ди жагъуэ зэры-
хъунщи, а узыфэр зыгъэхъужыф зэкIэ щыIэкъым.

ЮНЭЙДС зэгухьэныгъэм къызэригъэлъэгъуамкIэ, ду-
ней псом щыпсэу цIыху мелуан 35,7-м япкърытщ а 
узыфэ шынагъуэр, абы щыщу мелуан 26-р IэнатIэ Iутщ.

СПИД-р нэхъыбэу зэфыкIыр афиянымрэ фадэмрэ зи 
нэрыгъхэрщ. Абы пыщIащ венерическэ узыфэхэр, гепа-
титыр. СПИД-р зэуэлIам и блэгухэр, куэбзэпсхэр нэхъ ин 
мэхъу, техьэгъуэм зэщIеубыдэ, и щIыфэм плъыжьыгъэ 
къытрекIутэ, и жьэ кIуэцIыр къоху, пхъашэ мэхъу. А 
узыфэр зыпкърыт цIыхум и лъыр къыфлъэмыIэсамэ, ар 
шынагъуэкъым, Iэ зэрыубыдкIэ, хьэуамкIэ, унагъуэм 
щызепхьэ хьэпшыпхэмкIэ СПИД-р къоуэлIэнукъым. 
Мастэ зыхевгъэлъхьэн хуей хъумэ, зэ фIэкIа къамы-
гъэсэбэп шприцхэр къэфщэху.

Медицинэм и Iэмалхэм я закъуэкIэ узыпэлъэщын 
узыфэкъым ар, абы цIыхубэм я къару псори хузэщIэ-
гъэуIуэн хуейщ. Абы къыхэкIыуи, СПИД-м ебэныным и 
дунейпсо махуэм ирихьэлIэу, узыфэ зэрыцIалэр къы-
зыхэкIым, абы зэрызиубгъум, къишэ шынагъуэхэр зы-
хуэдэм, зэрызыщыпхъумэным теухуа зэхыхьэр дуней 
псом къыщызэрагъэпэщ.

Дохутырхэм цIыхухэр къыхураджэ зыкIэлъыплъыжы-
ну, къабзэлъабзэу зэрыщытыным хущIэкъуну, щIэх-
щIэхыурэ я узыншагъэр зыхуэдэр кърагъэпщытэну.

ЩХЬЭЩЭМЫЩI  Изэ.

Мысрокъуэ Замир Хьэсэн и къуэр Къэбэрдей-
Балъкъэр Республикэм и Конституцэ Судым и 
УнафэщIым и къуэдзэ къулыкъум гъэувыным 

теухуауэ

Къэбэрдей-Балъкъэр
Республикэм и Парламентым

и Унафэ
Къэбэрдей-Балъкъэр Республикэм и Конститу-

цэм и 100-нэ статьям и 1-нэ Iыхьэм и «з» пунктым, 
«Къэбэрдей-Балъкъэр Республикэм и Конституцэ 
Судым и IуэхукIэ» Къэбэрдей-Балъкъэр Республи-
кэм и Законым и 8-нэ статьям япкъ иткIэ, Къэбэр-
дей-Балъкъэр Республикэм и Парламентым унафэ 
ещI:

1. Мысрокъуэ Замир Хьэсэн и къуэр Къэбэр-
дей-Балъкъэр Республикэм и Конституцэ Судым и 
УнафэщIым и къуэдзэ къулыкъум гъэувын.

2. Мы Унафэм къару егъуэт ар къыщащта ма-
хуэм щегъэжьауэ.

        Къэбэрдей-Балъкъэр Республикэм
        и Парламентым и УнафэщI
                                                        ЕГОРОВЭ Татьянэ
Налшык къалэ
2020 гъэм щэкIуэгъуэм и 30-м
№219-П-П

Уэщхъун Тимур Хъусен и къуэр Къэбэрдей- 
Балъкъэр Республикэм и Конституцэ Судым и 

судыщIэ къулыкъум гъэувыным теухуауэ

Къэбэрдей-Балъкъэр
Республикэм и Парламентым

и Унафэ
Къэбэрдей-Балъкъэр Республикэм и Конститу-

цэм и 100-нэ статьям и 1-нэ Iыхьэм и «з» пунктым, 
«Къэбэрдей-Балъкъэр Республикэм и Конституцэ 
Судым и IуэхукIэ» Къэбэрдей-Балъкъэр Республи-
кэм и Законым и 8-нэ статьям япкъ иткIэ, Къэбэр-
дей-Балъкъэр Республикэм и Парламентым унафэ 
ещI:

1. Уэщхъун Тимур Хъусен и къуэр Къэ бэрдей-
Балъкъэр Республикэм и Конституцэ Судым и 
судыщIэ къулыкъум гъэувын.

2. Мы Унафэм къару егъуэт ар къыщащта ма-
хуэм щегъэжьауэ.

        Къэбэрдей-Балъкъэр Республикэм
        и Парламентым и УнафэщI
                                                     ЕГОРОВЭ Татьянэ
Налшык къалэ
2020 гъэм щэкIуэгъуэм и 30-м
№231-П-П

Дыгъэгъазэм и 1,
гъубж

СПИД узыфэм ебэныным 
и дунейпсо махуэщ

Хоккейм и урысейпсо ма-
хуэщ

Исландием и щхьэхуи-
тыныгъэм и махуэщ. 1918 
гъэм къызэрагъэпэщащ 
Да ние пащтыхьыгъуэм хэт 
Исландие къэралыгъуэр.

Португалием и щхьэхуи-
тыныгъэм и махуэщ

1255 гъэм нэмыцэхэм Кё-
нигсберг быдапIэм (иджы 
къалэщ) и лъабжьэр ягъэ-
тIылъащ

1800 гъэм Вашингтон Аме-
рикэм и Штат Зэгуэтхэм я 
къалащхьэу къалъытащ.

1879 гъэм Урысейм и им-
ператор Александр II яукIы-
ну хэтащ.

1891 гъэм Канадэм щыщ 
тренер Нейсмит Джеймс 
баскетбол джэгукIэр къи-
гупсысащ.

1917 гъэм Тэрч-Дагъыстэн 
правительствэ къызэрагъэ-
пэщащ.

1933 гъэм Москва Литера-
турэ институт къыщызэIуа-
хащ. 1936 гъэм къыщыщIэ-
дзауэ абы тхакIуэ цIэрыIуэ 
Горький Максим и цIэр 
зэрехьэ.

1934 гъэм Ленинград щау-
кIащ парт лэжьакIуэ Киров 
(и унэцIэ дыдэр Костри-
ковщ) Сергей.

1943 гъэм СССР, США, 
Инджылыз къэралыгъуэхэм 
я унафэщIхэу Сталин Ио-
сиф, Рузвельт Франклин, 
Черчилль Уинстон сымэ зы-
хэта конференцыр Тегеран 
щызэхуащIыжащ.

1945 гъэм Париж къыщы-
зэрагъэпэщащ ЦIыхубзхэм 
я дунейпсо демократие фе-
дерацэр (МДФЖ).

1959 гъэм Антарктидэр 
мамыр мурадхэм хуэгъэпса 
щIыналъэ щIыным теухуа 
дунейпсо зэгурыIуэныгъэ 
къэрал 12-м зэращIылIащ. 
Абы зэрыщыубзыхуамкIэ, 
ар дзэ хуэIухуэщIэ сыт хуэ-
дэми къыхуагъэсэбэпыну 
хуит къым. А зэгурыIуэны-
гъэм мы зэманым къэрал 
46-рэ хэтщ. 

2001 гъэм «Урысей зэ-
къуэт» партыр къызэра-
гъэпэщащ.

2005 гъэм, Пермскэ об-
ластымрэ Коми-Пермяцкэ 
автономнэ округымрэ зэха-
гъэхьэри, Урысей Федера-
цэм и щIыналъэщIэ - Перм-
скэ край - къэунэхуащ.

«Анэм и щIыхь» медалыр етыным и IуэхукIэ

Къэбэрдей-Балъкъэр Республикэм
и Iэтащхьэм и Указ

2011 гъэм Къэзахъстаным 
и къалэ нэхъ инхэм ящыщ 
Алматы метрополитен ла-
жьэу щаутIыпщащ.

Урыс математик цIэрыIуэ 
Лобачевский Николай къы-
зэралъхурэ илъэс 228-рэ 
ирокъу. 

Совет дзэзешэ цIэрыIуэу 
щыта, Совет Союзым и 
Маршал, Совет Союзым 
плIэнейрэ и ЛIыхъужь, «Те-
кIуэныгъэ» орденыр тIэу-
нейрэ зрата Жуков Георгий 
къызэралъхурэ илъэси 124-
рэ ирокъу. 

Адыгэхэм я блэкIар къэху-
тэжынымрэ джынымкIэ лэ-
жьыгъэшхуэ зэфIэзыгъэкIа, 
тхыдэ щIэныгъэхэм я док-
тор, профессор Алексеевэ 
Евгение къызэралъхурэ 
илъэс 99-рэ ирокъу.

Совет футболист, хокке-
ист, СССР-м спортымкIэ 
щIыхь зиIэ и мастер, 
 СССР-м щIыхь зиIэ и тренер 
Бобров Всеволод къызэра-
лъхурэ илъэс 98-рэ ирокъу.

Биологие щIэныгъэхэм я 
доктор, КъБКъМУ-м и про-
фессору щыта КIэш Анто-
нинэ къыщалъхуа махуэщ.

УэрэджыIакIуэ, УФ-м 
щIыхь зиIэ и артисткэ Сос-
макъ Валентинэ къыщалъ-
хуа махуэщ.

Композитор, АР-м гъуаз-
джэхэмкIэ щIыхь зиIэ и лэ-
жьакIуэ Сихъу Рэмэзан 
къы зэралъхурэ илъэс 82-рэ 
ирокъу.

Къэрал, жылагъуэ лэжьа-
кIуэ Джэш ФатIимэ къы-
щалъхуа махуэщ.

Эстрадэм и театру Москва 
дэтым и унафэщI, УФ-м и 
цIыхубэ артист, жылагъуэ 
лэжьакIуэ Хазанов Генна-
дий и ныбжьыр илъэс 75-рэ 
ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Хуабэр 
махуэм градус 1 - 2, жэщым 
1 градус щыхъунущ.

Дыгъэгъазэм и 2,
бэрэжьей

ПщылIыгъэр гъэкIуэ ды-
ным хущIэкъуным и дуней-
псо махуэщ. Ди зэманми а 
махуэм мыхьэнэшхуэ иIэщ: 
ООН-м къит бжыгъэхэм яте-
пщIыхьмэ, дуней псом 
иджыри цIыху мелуан 21-рэ 
хуэдиз пщылIыпIэм щитщ. 
Абыхэм яхэтщ цIыхубзи са-
бии.

Урысейм щагъэлъапIэ 

Банк лэжьакIуэм и махуэр. 
1990 гъэм дыгъэгъазэм и 
2-м «Урысей Федерацэм и 
Банк нэхъыщхьэм теухуауэ» 
федеральнэ законыр къы-
зэращтам тращIыхьу ягъэ-
лъапIэ.

Хьэрып Эмират Зэгуэт-
хэм я лъэпкъ махуэшхуэщ. 
1971 гъэм дыгъэгъазэм и 
2-м унафэ къащтащ эмира-
тихыр зэгухьэу, зы къэралы-
гъуэ къызэрагъэпэщыну. 

1409 гъэм Лейпциг (Гер-
мание) къыщызэIуахащ Ев-
ропэм и щынэхъыжь дыдэ 
университетхэм ящыщыр.

1804 гъэм Бонапарт Напо-
леон Франджым и импера-
тор хъуащ.

1870 гъэм Рим къалэр 
Италие пащтыхьыгъуэм и 
щыхьэр хъуащ. 

1918 гъэм РСФСР-м и 
ЦIыхубэ комиссархэм я со-
ветым тхьэмахуэм къри-
убыдэу зыгъэпсэхугъуэу ма-
хуэ хэха гъэувынымрэ къэ-
рал махуэшхуэхэмрэ яте-
ухуа хабзэр игъэуващ.

1991 гъэм Ингушым рефе-
рендум щекIуэкIащ Шэ-
шэным къыгуэкIыным теу-
хуауэ. Абы хэтахэм я нэхъы-
бапIэр апхуэдэ унафэм и те-
лъхьэу къэуври, Ингушыр 
республикэ щхьэхуэ хъуащ.

2007 гъэм Урысейм и 
Къэрал Думэм и етхуанэ 
зэхуэсыгъуэм хэтыну депу-
татхэр хахащ.

Совет Союзым и Маршал, 
Совет Союзым тIэунейрэ и 
ЛIыхъужь, Лениным и орде-
ныр блэнейрэ зыхуагъэфэ-
ща Баграмян Иван къызэ-
ралъхурэ илъэси 123-рэ 
 ирокъу. 

Шэрджэс усакIуэ, тхакIуэ, 
Хэку зауэшхуэм хахуэу зэ-
рыхэтам папщIэ Вагъуэ 
Плъыжь орденыр, Хэку зауэ 
орденым и етIуанэ на-
гъыщэр зыхуагъэфэща 
 Гъуэщокъуэ Хъусин къызэ-
ралъхурэ илъэси 107-рэ 
 ирокъу.

Тхыдэ щIэныгъэхэм я док-
тор, профессор Гуанэ Ас-
кэрбий и ныбжьыр илъэс 60 
ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. Хуабэр 
махуэм градуси 2 - 3, жэ-
щым 1 градус щыхъунущ.

Бахъсэн щIыналъэм Анэм и махуэм и 
пэ къихуэу щызэхэтащ республикэм и 
къэрал дамыгъэр - «Анэм и щIыхь» 
 медалыр - зыхуагъэфэщахэм еты жы-
ным теухуа гуфIэгъуэ зэхыхьэр.

ДАМЫГЪЭ лъапIэр хуагъэфэщащ Ис-
лъэмей къуажэм щыщ, сабиитхум я анэ 
Пыхъ Анетэ Хьэбас и пхъум.

Къэбэрдей-Балъкъэрым и Iэтащхьэ 
КIуэкIуэ Казбек зэхыхьэ гуапэм ирагъэ-
блэгъахэм видеозэпыщIэныгъэ Iэмалым-
кIэ защыхуигъазэм къыхигъэщащ а ма-
хуэшхуэм къэралми жылагъуэми я деж-
кIэ мыхьэнэшхуэ зэриIэр: «Анэр лъа-
гъуныгъэм, гулъытэмрэ гуапагъэмрэ я 
дамыгъэщ. Анэ лъагъуныгъэм дэ къару, 
гушхуэныгъэ къытхелъхьэ, гъащIэм ды-
зыщыIууэ гугъуехьхэм дапэлъэщынымкIэ 
щIэгъэкъуэн къытхуохъу, ехъулIэныгъэ-
хэм дыхуегъэпс. Бын куэд щапI уна-
гъуэхэм мыхьэнэшхуэ яIэщ иджырей 
жылагъуэм и унагъуэ лъапIэныгъэхэр зэ-
фIэувэнымкIэ».

ГуфIэгъуэ зэхыхьэм кърихьэлIащ 

 КъБР-м и Парламентым и УнафэщI Его-
ровэ Т. Б., КъБР-м и Правительствэм и 
УнафэщI Мусуков А. ТI., КъБР-м и Iэ-
тащхьэм и Администрацэм и УнафэщI 
Къуэдзокъуэ М. М., республикэм и ми-
нистерствэхэмрэ IуэхущIапIэхэмрэ я 
унафэщIхэр.

КъБР-м и Iэтащхьэ КIуэкIуэ К. В. 
 пщэ рылъ къызэрыщищIам ипкъ иткIэ, 
Бахъ сэн щIыналъэм и администра -   
цэм и  уна фэщI Балъкъыз Артур Пыхъ А. 
Хь. ири тыжащ «Анэм и щIыхь» меда-
лыр икIи абы ехъуэхъуащ зэIузэпэщу 
псэуну.

Пыхъхэ Анетэ Хьэбас и пхъумрэ Му-
хьэмэдин Музариф и къуэмрэ илъэс 
 29-рэ хъуауэ зэщхьэгъусэщ. Я пхуитхур 
абыхэм ягъэсащ лъагъуныгъэ, гуапагъэ, 
зызэхэ щIыкIыныгъэ яку дэлъу, нэ-
хъыжьхэм пщIэ хуащIын, зэгурыIуэу 
псэун зэры хуейм хуаущийуэ.

ЧЫЛАР Аринэ,
Бахъсэн щIыналъэ администрацэм

и пресс-IуэхущIапIэм и унафэщI.

Сабиитху е нэхъыбэ гъэсэныгъэ дахэ 
яхэлъу къызэрагъэтэджам папщIэ «Анэм 
и щIыхь» медалыр етын: 

Алиякберовэ Людмилэ Николай и 
 пхъум - сабии 5-м я анэм

Белгъэр Къанщобий Барэсбий и къуэм 
- сабии 7-м я адэм

Бозий Земфирэ Мухьэмэд и пхъум - са-
бии 5-м я анэм

Боташевэ Татьянэ Виталий и пхъум - са-
бии 5-м я анэм

Гузеевэ Светланэ Вячеслав и пхъум - 
сабии 5-м я анэм

Джаппуевэ Эльвирэ Ахьмэд и пхъум - 
сабии 6-м я анэм

Къуарт Иринэ Мухьэдин и пхъум - сабии 
5-м я анэм

Къумыкъу Жаннэ Лъостэнбий и пхъум - 
сабии 5-м я анэм

Мэкъуауэ Марианнэ Мусэ и пхъум - са-
бии 5-м я анэм

Мэремыкъуэ Раметэ Борис и пхъум - 
сабии 5-м я анэм

НатIэ Анжаннэ СулътIан и пхъум -                          

са бии 5-м я анэм
Нэгуэ Рометэ МуIэед и пхъум - сабии 

8-м я анэм
Уэзрокъуэ Людмилэ Руслан и пхъум - 

сабии 8-м я анэм
Пыхъ Анетэ Хьэбас и пхъум - сабии 5-м 

я анэм
Рахаевэ Элеонорэ Темот и пхъум - са-

бии 5-м я анэм
Савенковэ Аннэ Владимир и пхъум - са-

бий 13-м я анэм
Темиржановэ Ларисэ Жафар и пхъум - 

сабии 5-м я анэм
Фадеевэ Наталье Виктор и пхъум - са-

бии 5-м я анэм
Хьэжу Эльмирэ Хъусин и пхъум - сабии 

5-м я анэм.

   Къэбэрдей-Балъкъэр Республикэм
   и Iэтащхьэ                  КIУЭКIУЭ Казбек

Налшык къалэ
2020 гъэм щэкIуэгъуэм и 26-м
№153-УГ

КъБР-м и Парламентым и УнафэщI Его-
ровэ Татьянэ дыгъуасэ иригъэкIуэкIащ зи 
чэзу зэIущIэр.

АБЫ депутатхэр арэзы щытехъуащ Къэ-
бэрдей-Балъкъэр Республикэм и Конституцэ 
Судым и унафэщIым и къуэдзэм и къулы-
къум Мисрокъуэ Замир ягъэувыну къызэра-
гъэлъэгъуам. 

ЗэIущIэм етIуанэ еджэгъуэу щыхэплъащ 
«КъБР-м налогыр нэхъ тыншу зэрыщаубзыху 
Iэмалым тету хьэрычэтыщIэхэм процент 
щхьэщамытыкIыу гъэувыным теухуауэ» 
 КъБР-м и законым и проектым. Законопроек-
тым къыщыгъэлъэгъуа зэхъуэкIыныгъэхэр 
теухуащ хьэрычэтыщIэу япэу зезыгъэтххэм 
налог емыгъэтыныр зытещIыхьа пIалъэр 
2024 гъэ пщIондэ ягъэIэпхъуэным. 

АдэкIэ тепсэлъыхьащ «КъБР-м щыщу пен-
сэм щыс цIыхур 2021 гъэм ирипсэун папщIэ 
нэхъ мащIэ дыдэу зыхуеинур гъэбелджы-
лыным и IуэхукIэ» КъБР-м и Законым и Iыхьэ 
1-м зэхъуэкIыныгъэхэр хэлъхьэным теухуа -
уэ» КъБР-м и законым и проектым. 2020 
гъэм фокIадэм и 14-м къыдагъэкIа законым 
ипкъ иткIэ, а бжыгъэр сом 9679-рэ мэхъу. 
Иджы дэфтэрым зэхъуэкIыныгъэхэр ха-
лъхьэн хуей хъуащ 2021 гъэм Урысей Феде-
рацэм щыпсэу пенсионерыр ирипсэун пап-
щIэ нэхъ мащIэ дыдэу зыхуейм зэрызи-
хъуэжым къыхэкIыу. 

- Къэбгъэлъагъуэмэ, дызыхуэкIуэ илъэсым 
а бжыгъэр къэрал псом сом 10022-рэ щы-
хъунущ. Абы ипкъ иткIэ Къэбэрдей-Балъ-
къэрми ар сом 10198-рэ хъуну доубзыху», - 
жиIащ КъБР-м лэжьыгъэмрэ социальнэ дэ-
Iэ пыкъуныгъэмкIэ и министр Асанов Алим. 

ЗэIущIэм щытепсэлъыхьащ КъБР-м и Пар-
ламентым и депутатым и статусми. Абы теу-
хуауэ къыхалъхьа законопроектым къыща-
гъэлъэгъуащ депутатыр Жылагъуэ пала-
тэхэм хэтыну зэрыхуимытыр.

КъБР-м финансхэмкIэ и министр Лисун 
Еленэ утыку кърихьащ «Къэбэрдей-Балъ-
къэр Республикэм и бюджетыр 2021, 2022-
2023 гъэхэм ятещIыхьауэ» КъБР-м и за-
коным и проектыр. Къэпсэлъам зэрыжиIам-
кIэ, 2021 гъэм республикэм и хэхъуэр сом 
мелард     35-рэ мелуан 364,5-рэ хъунущ. На-
логымрэ нэгъуэщI хэхъуэхэмрэ зэгъусэу къа-
пэкIуэнур сом мелард 12-рэ мелуани 112,1-рэ 
хъуну  хуагъэфащэ. Апхуэдэуи зымыгъэзэж 
хэхъуэу республикэ бюджетым сом мелард 
23,3-рэ иIэнущ. Абы щыщу бюджетыр 
зэгъэзэ хуэ жыным хуэгъэзащ сом мелард 14-
рэ мелуан 23,2-рэ. Iуэху хэхахэм ятещIыхьа 

федеральнэ ахъшэу республикэм 
къыIэрыхьэнур сом  меларди 8-рэ мелуан 
452,3-рэ мэхъу. Абы къыдэкIуэу субсидиеу, 
субвенцэу, бюджет трансферту щIыналъэм 
къэкIуэнущ сом  меларди 8-рэ мелуан 305-рэ. 
Лисун Еленэ зэрыжиIамкIэ, иужьрейуэ къи-
хьа бжыгъэр иджыри зэ ягъэбелджылыжы-
нущ. Апхуэдэу псори зэхэту субсидиерэ суб-
венцэу Къэбэрдей-Балъкъэрым 2021 гъэм 
иIэнур сом  мелард 16,7-рэ мэхъу. Абы щыщу 
лъэпкъ проектхэр ягъэзэщIэным хухахынущ 
сом меларди 4,9-р.

2021 гъэм Къэбэрдей-Балъкъэрым къигъэ-
сэбэпыну хуеинущ сом мелард 36-рэ мелуан 
422,4-рэ. Абы и процент 71-р (сом мелард      
25-рэ мелуан 778,1-рэ) зыхуэгъэзауэ щыты-
нур социальнэ Iуэхухэращ: улахуэр тыным - 
сом меларди 6,4-рэ, цIыхухэм социальнэ 
ахъшэ яхуэгуэшыным - сом меларди 5,7-рэ. 
Муниципальнэ районхэм бюджет трансфер-
ту хуагъэкIуэнур сом меларди 8-рэ мелуан 
685,9-рэ мэхъу. Абы щыщу сом меларди         
6,7-р школымрэ абы ипэ къихуэ егъэджэны-
гъэмрэ хухахыну субвенцэщ. 

КъищынэмыщIауэ, республикэ бюджетым 
гулъытэ хэха щыхуащI мэкъумэш IэнатIэм 
елэжьхэм защIэгъэкъуэным. Апхуэдэу 2021 
гъэм мэкъумэш IэнатIэм зегъэужьыным 
 теухуа программэр гъэзэщIэным хуаутIып-
щынущ сом меларди 2,4-рэ. Гъуэгухэр зы-
хуей хуэгъэзэным трагъэкIуэдэнущ сом ме-
ларди 2,7-рэ. Абы щыщу сом мелуани 106-р 
къыхэкIынущ «Гъуэгу шынагъуэншэхэр» 
лъэпкъ проектым. Министрым зэрыжиIам-
кIэ, 2021 гъэм республикэр зыхущыщIэнур 
сом зы мелардрэ мелуан 57,9-рэ мэхъу.

2022 гъэм республикэм и хэхъуэр - сом ме-
лард 36,5-рэ, къигъэсэбэпыну зыхуеинур сом 
мелард 35,9-рэ мэхъу. 2023 гъэм КъБР-м и 
бюджетым и хэхъуэр сом мелард 35,4-рэ, 
 къигъэсэбэпынур - сом мелард 34,6-рэ хъуну 
хуагъэфащэ. Апхуэдэуи 2023 гъэм и кIэ 
пщIондэ республикэм телъ къэрал щIыхуэм 
хигъэщIын хуейщ сом меларди 9-м къы-
щыщIэдзауэ сом меларди 7-м нэсу. Депутат-
хэм упщIэ зыбжанэкIэ министрым зыхуагъэ-
за нэужь, дэфтэрым арэзы техъуащ.

ЗэIущIэм щедэIуащ «КъБР-м ФIэкIыпIэ зи-
мыIэ медицинэ страхованэм и щIыналъэ 
фондым и бюджетыр 2021, 2022 - 2023 
гъэхэм ятещIыхьауэ» КъБР-м и законым и 
проектми КъБР-м и республикэ бюджетыр 
2020 гъэм и мазибгъум зэрагъэзэщIам теу-
хуауэ КъБР-м и Правительствэм и отчётми. 

БАГЪЭТЫР Луизэ.

Республикэ ахъшэр
   зыхуэдэнур

Бахъсэн щIыналъэм щыщ Пыхъхэ
я унагъуэр ящыщщ «Анэм и щIыхь»

медалыр зыхуагъэфэщахэм

ФызыхуэсакъыжМахуэшхуэхэр

Бзылъхугъэу щыIэм я 
нэхъ лъапIэм - Анэм - и 
махуэр ди къэралым 
зэрыщагъэуврэ илъэс  
20-м щIигъуащ. Абы теу-
хуа уна фэ щхьэхуэ УФ-м и 
Президентым къищтауэ 
щытащ 1998 гъэм икIи 
илъэс къэс щэкIуэгъуэм 
и иужьрей тхьэмахуэ ма-
хуэм догъэлъапIэ. Мы 
гъэм ар техуащ щэкIуэ-
гъуэм и 29-м. 

АНЭМ и мыхьэнэр ар-
мырами зэрылъагэр, абы 
хуэдэу псэ хьэлэлрэ бзэ 
IэфIрэ, гу зэIухарэ Iэ ща-
бэрэ Тхьэшхуэм зрита абы 
къигъэщIахэм зэрахэмы-
тыр хьэкъщ игъащIэми, 
итIани къэрал унафэкIэ 
ягъэува а махуэшхуэм 
иджыри зэ къегъэлъагъуэ 
жылагъуэм и дэтхэнэ 
цIыху ми я дежкIэ анэм 
 мы хьэнэуэ иIэр, абы гу-
лъытэ хэха зэрыхуэщIып-
хъэми ар гуэру гу лъыде-
гъатэ. Ана гъэм пылъ къа-
лэнхэр нэхъ тэмэму зэфIэ-
ха хъун папщIэ, ди 
къэ ралым щолажьэ со-
циальнэ проект хэхахэр. 
Абыхэм ящыщ дэтхэнэри 
анэхэм я пщIэм хэзыгъа-
хъуэщ, анагъэм и лъаб-
жьэр мылъкукIэ щIэ зы гъэ-
бы дэщ, абы и къалэнхэр 
къы щызыгъэп сын щIэщ. 

ЩIыналъэ куэдыр зэщIэ-
зыубыда уз зэрыцIалэ 

лIэужьыгъуэщIэр ди къэ-
рал ми зэрыщытепщэм 
къы хэкIыу мы гъэм ди рес-
публикэм къы щызэра гъэ-
пэ щакъым цIыху куэд къы-
зэкIуалIэ хабзэ, анэхэр ща-
гъэлъапIэ гуфIэгъуэ зэхы-
хьэхэр. Ауэ щыхъукIи а 
махуэшхуэр гулъытэншэу 
благъэкIакъым къэрал Iэ-
натIэхэми жылагъуэ зэгу-
хьэныгъэхэми. Абы и щап-
хъэщ Урысей гвардием 
Къэ бэрдей-Балъкъэрым 
щиIэ управленэм и IэщIа-
гъэлI хэм Анэм и махуэм 
ирихьэлIэу къызэрагъэпэ-
ща гъэлъэгъуэныгъэ хьэ-
лэ  мэ тыр. Абы и утыку ира-
хьащ а IэнатIэм къулыкъум 
щы пэрыт анэхэм я сабий-
хэм ящIа сурэт зэмы лIэу-
жьыгъуэхэр. ЦIыкIухэм я 
къалэмыпэхэм къыпыкIа 
су рэт хэр унэтIыныгъэ зэ -   
хуэ мыдэу зэщхьэщыхат: 
«Анэр - ар гъащIэщ», 
«Анэм  и гур дыгъэм нэ-
хърэ нэхъ хуабэщ», «Анэ 
нэхъыфI дыдэ», «Анэхэм я 
ма хуэмкIэ дохъуэхъу». Ап-
хуэдэ гупсысэхэр къы-
зэрыщ сурэтхэм ягъэдэ-
хащ IуэхущIапIэм и блын-
хэр. Шэч хэлъкъым, я бын-
хэм я гум къыбгъэдэкIыу 
ящIа сурэтхэр зылъэгъуа-
хэм, псом хуэмыдэу анэ-
хэм, я псэм из хъуа  гу ры-
фIыгъуэр къып хуэ мы Iуэ-
тэным хуэдизщ. 

- Анэм и махуэм ири-

хьэлIэу къызэдгъэпэща 
гъэлъэгъуэныгъэмкIэ да-
хуэупсащ ди IэнатIэм щы-
лажьэ бзылъхугъэхэм, - 
жеIэ управленэм кадрхэм-
кIэ и къудамэм и унафэщI, 
полицэм и майор Борэн 
Жанеттэ. - Жэуаплыныгъэ 
ткIий зыпылъ къулыкъум 
пэрытми, а анэхэм ящы-
гъупщэ хъунукъым я нэгум 
кърих гуапагъэмрэ я бзэм 
и IэфIагъымрэ быныр сыт 
щыгъуи зэрыхуэныкъуэр. 

Пэжщ ар. Быным я ду-
нейр яхуэзыгъэнэхури я 
 гъащIэр яхуэзыгъэIэфIри 
анэращ. А цIэ лъапIэр 
зезыхьэ бзылъхугъэ псоми 
дохъуэхъу махуэшхуэмкIэ. 
ЩIэблэмкIэ яIэ хъуэпса-
пIэхэр нахуапIэ хъууэ, абы-
хэм я гузэвэгъуэ ямылъа-
гъуу, я гулъытэ щымы -
щIэу, гукъыдэжрэ дэрэжэ-
гъуэрэ быным кърату 
куэдрэ Тхьэм игъэпсэу. А 
фIы гъуэр - анэр - зиIэхэ-  
ми куэдрэ Тхьэм къахуи-
хъумэ. 

ЖЫЛАСЭ Маритэ. 

Анэр - ар гъащIэщ

егъэ джэ ны гъэмрэ щIэныгъэмкIэ - 40-15-31; хъы-
барыщIэхэмкIэ - 42-22-88; зэдзэ кIакIуэхэм -  42-21-88; 
корректорхэм - 42-60-27; ЭВМ-м и операторхэм - 42-
22-84; компьютер IэнатIэм - 42-26-41; сурэттехым -           
42-75-78. 

Зы илъэсым газетыр 156-рэ къыдокI.

Теддзэ тхыгъэхэм къыщыхьа бжыгъэхэм, къыщаIэта 
Iуэхугъуэ хэм я пэжагъымкIэ ахэр зытхахэм нэсу жэуап яхь. 
Авторхэмрэ редакцэмрэ я Iуэху еплъыкIэр зэтехуэ зэпыту 
щыткъым.

Газетыр Iэ тезыдзахэм яхуэхьыныр и пщэ дэлъщ КъБР-м 
федеральнэ пощт зэпыщIэныгъэхэмкIэ и управленэм.

Тел.: 76-01-28, 76-01-10 

Мы къыдэкIыгъуэм елэжьахэщ: жэуап зыхь 
 сек ретарь Къаншокъуэ Эллэ, ре дак тору 
ЖьэкIэмыхъу Маринэ, корректорхэу 
Щхьэ щэмыщI Изэ (3, 4-нэ нап.), Нэу жьокъуэ 
 Заирэ (1, 2-нэ нап.). КомпьютеркIэ газетым и 
теплъэр ящIащ Дол Маринэ,  Бещто Оксанэ, 
сурэтхэм елэ жьар Бицу Жаннэщ.

Редактор нэхъыщхьэ
ХЬЭФIЫЦIЭ Мухьэмэд

ЖьэкIэмыхъу Маринэ (редактор нэ-
хъыщ хьэм и япэ къуэдзэ), Жыласэ Заур-
бэч (редактор нэхъыщ хьэм и къуэ дзэ),  
Ширдий Маринэ (редактор нэхъы щхьэм 
и къуэ дзэ), Къаншокъуэ Эллэ (жэуап 
зыхь секретарь),  Къар дэн Маритэ, 
 Къумахуэ Аслъэн, Нэ щIэ пыджэ Замирэ, 
Чэрим Марианнэ, Щхьэ щэмыщI Изэ.

Къэбэрдей-Балъэрым щыщ дзюдоистхэм 
ехъулIэныгъэкIэ зыкъыщагъэлъэгъуащ «Ме-
мориал Григория Веричева» урысейпсо мас-
тер зэхьэзэхуэм.

ЧЕЛЯБИНСК щызэхэта зэпеуэр фэеплъ хуа-
щIащ СССР-м спортымкIэ щIыхь зиIэ и мас-
тер, Урысейм щIыхь зиIэ и тренер Веричев 
Григорий. Зэхьэзэхуэм и саугъэтхэм, спорт 
разрядыщIэхэм щIэбэнащ УФ-м и щIыналъэ 
28-м къикIа ныбжьыщIэ 320-м  щIигъу. 
Къищы нэмыщIауэ, иужьрей зэхыхьэм къыщы-
хахащ зи ныбжьыр илъэс 23-м нэблагъэхэм 

я къэрал псо зэпеуэм кIуэнухэр. 
Зи хьэлъагъыр килограмм 60-м нэблагъэхэм 

я финал ныкъуэ зэIущIэм КъШР-м щыщ, 
иужькIэ япэ увыпIэр зыубыда Къармэ Малик 
къыщыхигъэщIа ди Уянаев Тимур финал ма-
щIэм хухаха зэманыр имыух щIыкIэ щефIэкIащ 
Ленинград областым и лIыкIуэ Месаблишвили 
Хвичэ икIи жэз медалыр къылъысащ. 

Иджыри зы ещанэ увыпIэ Къэбэрдей- 
Балъкъэрым къыхуихьащ зи хьэлъагъыр кило-
грамм 66-м нэблагъэ Мыд Албэч. 

КЪЭХЪУН Бэч. 

ЕсэнтIыгу къалэм мы ма-
хуэхэм щекIуэкIащ FAN 
SPORT 2020 «Минибаскет» 
клубым къызэригъэпэща зэ-
хьэзэхуэ. 

Къэбэрдей-Балъкъэрым и 
командэм абы етIуанэ увыпIэр 
щиубыдащ. Абы хэтащ Пяти-
горск, Налшык, Будённовск, 
Черкесск къалэхэм, Предгорнэ 
районым къикIа, зи ныбжьыр 
илъэс 12 - 13-м ит спортсмен 
ныбжьыщIэхэр. Ипщэ Фе де-
раль нэ щIыналъэм щыщ ко-

Фестивалхэр Тхылъым и пщIэр
къэIэтыжыным траухуэ

«Читайфест» япэ урысейпсо уна-
гъуэ онлайн-фестивалыр иджыбла-
гъэ ирагъэкIуэкIащ. Ар къызэри-
гъэпэщащ Урысейм и Къэрал сабий 
библиотекэм, УФ-м ЩэнхабзэмкIэ и 
министерствэмрэ Печатымрэ цIы-
хубэ зэпыщIэныгъэхэмкIэ и феде-
ральнэ IуэхущIапIэмрэ и дэIэпы-
къуэгъуу. КъищынэмыщIауэ, абы 
зыщIагъэкъуащ Урысейм и тхылъ 
тедзапIэхэм я зэгухьэныгъэхэм, 
«Растим читателя» IэнатIэм. 

ФЕСТИВАЛЫМ и программэр 
унэтIыныгъэ зыбжанэкIэ зэщхьэ-

щыхауэ щытащ. Апхуэдэхэщ «Уна-
гъуэ», «НыбжьыщIэхэм папщIэ», 
«ЩIэ ныгъэ», «IэщIагъэлIхэмрэ адэ-
анэхэмрэ папщIэ». Абы хыхьэу зэ-
хыхьи 150-м нэблагъэ ирагъэкIуэкIащ. 
Фестивалым и сайтым «зыщызы-
плъыхьахэм» нэхъ гъэщIэгъуэн ящы-
хъуащ «Унагъуэ» программэр. Абы я 
зэфIэкI щеплъыжащ тхакIуэхэу Уса-

ЗэвгъэцIыху Тырку къэ-
ралыгъуэм щы цIэ рыIуэ 
 актрисэ, адыгэ пщащэ нэс 
Сангу Эльчин. Хъыджэбз 
тхьэIухудым иджыблагъэ 
ита интервьюм зэрыадыгэр 
щыжиIэм и мызакъуэу, 
къы зыхэкIа лъэпкъым и 
хабзэ дахэхэм, зыщIа-
пIыкIа гъэсэныгъэм уи гъэ-
гуш хуэу щытопсэлъыхь.

«УЗЭРЫАДЫГЭР зэхэт-
хащ, иджы адыгагъэу 
пхэлъым тхутепсэлъыхь», - 
жиIэу корреспондентым зы-
къыщыхуигъазэм Эльчин 
абы пидзыжащ: «Адыгэ ха-
бзэм цIыхум  хилъхьэ хьэл-
щэн дахэ псоми къадэкIуэу, 
сэ зы мы гъуагъэ схэлъщ. 
Нэхъыжь щыту псалъэхэм, 
зи лъа къуэ зэтезыдзэхэм, 
нэхъыжь зыщIэс пэшым я 
щIыбагъ ягъазэу щIэ-
кIыжхэм си нэр тедияуэ 
сакIэлъоплъ, сыт щхьэкIэ 
жы пIэмэ, ар сэ сызыхуа-
гъэсам куэду пэжыжьэщ». 

«Укъыщыгубжьхэм деж, 
сыт хуэдэ псалъэкIэ уигу 
бгъэзагъэрэ, ухъуанэрэ?», - 
къыкIэлъыкIуэу щыщIэуп-
щIэкIэ:

«Сэ сыадыгэщ! Адыгэ 
хъыджэбз хъуанэркъым!» -  
ет Эльчин жэуап гугъэзагъэ.

«Бесценное время» (2010 
гъэ), «Какой размер носит 
любовь» (2013 гъэ), «Исто-
рия одной любви» (2013 
гъэ), «Курт Сеит и Александ-
ра» (2014 гъэ), «Любовь 
моя, Алабора» (2015 гъэ), 
«Повергнутый любовью» 
(2015 гъэ), «Любовь напро-
кат» (2015 гъэ), «Останься 
со мной» (2017 гъэ), «Дело 
девушки» (2017 гъэ), «Вре-
мя счастья» (2017 гъэ), 
«Безжизненные» (2018 гъэ), 
«Столкновение» (2018 гъэ), 
«И в печали, и в радости» 
(2020 гъэ) кинофильмхэм 
щигъэзэщIа ролхэмкIэ цIэ-
рыIуэ хъуа Эльчин 1985 
гъэм Тыркум хыхьэ Измир 
къалэм къыщалъхуащ. 
«Класс нэхъыщIэхэм сы-
щIэсу арат си адэ-анэр щы-
зэбгъэдэкIыжам. Нобэ хуэ-
дэу сощIэж ар къызэры зэ-
хьэ лъэкIар. Си адэ-анэм 
анэкъилъху куэду яIэти, ды-

Су рэтыщI гъуазджэхэмкIэ музейм, 
Ткаченкэ Андрей и цIэр зезыхьэм, ща-
гъэлъагъуэ республикэм и сурэттеххэм 
я лэжьыгъэхэр щызэхуэхьэса «Свой 
стиль» выставкэр. 

ГУКЪЫДЭЖ зиIэхэм Iэмал яIэщ музейм 
и щхьэгъубжэхэм къыIуагъэува а лэжьы-
гъэхэм еплъыну. Апхуэдэу щIащIэр коро-
навирус уз зэрыцIалэм зыщахъумэн 
 папщIэщ. 

- Сурэтхэм къызэщIаубыдэ  гъэм и зэ-
манхэм я теплъэ гъуэ телъыджэхэр, порт-
ретхэр, къалэм и уэ рамхэр, нэгъуэщIхэри. 
Витринэхэр  къэдгъэсэбэпурэ мы лэжьы-
гъэхэр япэу утыку къитхьащ. Къыдэ-
хъулIэмэ, дяпэкIи выставкэхэр къыщызэд-
гъэпэщкIэ а Iэмалыр щIэгъэкъуэн къэт-
щIынущ, - жеIэ художник Подвэ Алексан-
др. 

КъищынэмыщIауэ, зи сурэтхэр зыгъэ-
лъэгъуэну мурад зыщIа дэтхэнэми гу-

лъытэ игъуэтащ. Гъэлъэгъуэныгъэм ха-
гъэхьащ Журт Хьэсэн, Бекуев Генна дий, 
Байсиев Ахъмэт, Коркин Родион, Ванинэ 
Наталье, Нефедов Виктор, Къарей Элинэ, 
Подвэ Александр, Лукьяненкэ Иван сымэ 
я IэдакъэщIэкIхэр. Выставкэм хагъэхьэну 
я лэжьыгъэхэр сурэтхэр тезыхахэм езыхэм 
къыхахыжащ. 

Подвэ Александр къызэрыхигъэщамкIэ, 
утыку кърахьа дэтхэнэ зы сурэтри гъэщIэ-
гъуэнщ, щIэупщIэ зиIэщ. Псом хуэмыдэу 
абы щIэщыгъуэ щыхъуащ Журт Хьэсэн и 
Iуэху бгъэдыхьэкIэхэр. А щIалэм къуалэб-
зухэм сурэтхэр ятрих  къудейкъым, атIэ 
къыпэщылъ Iуэхум гупсэхуу зыхуе-
гъэхьэзыр, мыхьэнэ зимыIэу къыпщыхъу 
зымащIэми гулъытэ хэха хуищIу. Выстав-
кэр зэхэтынущ дыгъэгъазэм ику пщIондэ.

АРЩЫДАН Гуащэлинэ.

Сурэтыр КЪАРЕЙ Элинэ трихащ.

Сэ сыадыгэщ!

щыпсэу пщIантIэм цIы ху-
шхуэ дэст. Къэзышэр хэ-
кIым, яшэр дэкIыурэ, пщIан-
тIэм си анэмрэ сэрэ ди за-
къуэ дыкъыдэнат. Дэ тIум 
ди псэр зы чысэм илъым  и 
мызакъуэу, зэ щы дбзыщI 
щымыIэу, зэныбжьэгъу-
фIым хуэдэу ды щытащ. Ар 
ныбжьышхуэ дызэримызэ-
хуакур арагъэнт зи фIыгъэр. 
Дунейм сыкъыщытехьам, си 
анэр илъэс 18 хъууэ арат. Си 
адэ шыпхъухэри щIалэ 
дыдэти, сэ си закъуэу зэи 
къысщыхъуакъым.

Сабиигъуэ

Иджыри сабийуэ гурыIуэ-
гъуэ хъуат Эльчин гъуаз-
джэм, щэнхабзэм я цIыхуу 
зэрыщытыр. Ар дохутыр, е 
псалъэм папщIэ, инженер 
хъуну зэи щIэхъуэпсакъым, 
ауэ сурэт дахэ ды дэу ищIырт, 
къафэм хэтт, уэрэд жыIэныр 
фIэфIт. Абыхэм языхэз къы-
хихынри хъыджэбзым деж-
кIэ тыншу щытакъым. Кол-
леджым щIэтIысхьэн хуей 

щыхъум, тегушхуэри, ма-
къамэмкIэ къудамэм  кIуащ. 

Къыхэгъэщыпхъэщ, псо-
ми ягъэщIагъуэу хъыджэб-
зым телъ щхьэц гъуап-
лъафэ  дахэр зэрыримыIар.  
ЗэрыжаIэмкIэ, ар и адэм и 
лъэныкъуэкIэ кIуэжащ.

IэщIагъэр

Сангу Эльчин Мерсин уни-
верситетым хыхьэ кол ледж-
хэм язым оперэмкIэ и къу-
дамэр къиухащ, иужькIэ, 
2000 гъэм,  Йедитепе уни-
верситетым  изобразительнэ 
гъуазджэ хэмкIэ и факульте-
тым щеджащ.

ГъащIэм и
къэгъэшыпIэхэр

«ЕджапIэр къэзуха иужь-
кIэ, зыгуэрым зесп щы тыну 
сытемыгушхуэу унэм сы-
щIэст. Шэч хэмылъу, си 
анэр абы иригузавэрт, Iуэху 
гъэщIэгъуэнхэм сы дригъэ-
хьэхын папщIэ хузэфIэкI 

къигъа нэртэкъым. Зэгуэ-
рым, абы театрым теухуа 
тхылъ цIыкIу къысхуихьати, 
семы плъых хэу пэгуныжьым 
издзат. АрщхьэкIэ си анэр 
абы  къигъэувыIакъым».

Арати, Эльчин къепсэлъэ-
ну кино тезых гупым ира-
гъэблагъэ. Хуей-хуэмейуэрэ 
абы хъыджэбзыр макIуэ, 
икIи режиссёрым мащIэу 
йохъурджауэри, Iуэхур 
адэкIэ мыкIуатэу къонэ. Ки-
ном зи насып хэлъ Эльчин 
куэд дэмыкIыу «Бесценное 
время» фильмым ирагъэ-
благъэ. Ауэ ар цIэрыIуэ щы-
хъуар «Любовь напрокат» 
телесериалым хэта иужь-
кIэщ.

Хьэл-щэныр

Эльчин цIыху нэфIэгу-
фIэу, зэхэщIыкI зыхэлъу, 
псори нэгъэсауэ зыщIэ хъы-
джэбз гумызагъэу, укIы тэ-
хыущ къэзыцIыхухэр зэ-
рытепсэлъыхьыр.

«Сыкъыщыгубжьхэм деж, 
дапщэщи сыхущIокъу псо -
ри гушыIэм хуэзгъэкIуэну. 
Ауэ си пIэ сыкърашмэ, си 
гъуэгу къытехьэм сы щыс-
хьынукъым. Сыщынэщ-
хъейхэм деж зыри слъа-
гъуну сыхуэмейуэ си гур 
зэхузощIри, япэ махуэхэм 
псори езыр-езыру зызогъэ-
захуэ. Ауэ кино щытетххэм 
деж апхуэдэу зысщIыр-
къым, абдеж си гукъыдэжри 
нэ гъуэщIщ. ИужькIэ, унэм 
сыкъэкIуэжмэщ хуиту нэщ-
хъеипIэ щызгъуэтыр. ИтIанэ, 
сэ гурыгъуазэ лъэщ сиIэщ: 
 къэхъунур пщIы хьэ пIэкIэ 
къызощIэ куэдрэ».

Эльчин зыхэтхэм тыншу 
дзыхь яхуэзыщIхэм  ящыщ-
къым, ауэ абы цIыхур 
 гъунэгъу зыхуи щIамэ, и 
псэм щыщ мэхъу.

И зэфIэкI псом къищы нэ-
мыщIауэ, Эльчин икъукIэ 
пщафIэ Iэзэщи, зэман 
 къы щыхудэхуэм пщэфIа-
пIэм къыщIэкIыркъым.

ФIэщщIыгъуейщ мы тхы-
гъэм Эльчин къеджэну, ауэ 
иджы Интернетым и Iэмал-
хэр инщи, пщIэну щыт-
къым. Зи зэфIэкIкIэ, да-
хагъэрэ щэныфIагъкIэ 
адыгэ лъэп къым и цIэр 
 къизыIуэ, къы зыхэкIар зы-
щымыгъупщэу абы и пщIэр 
зыIэт ди шыпхъу гуа щIа-
фIэм зыхуэз гъазэу: «Эль-
чин, догушхуэ уэркIэ! Тхьэм 
уригъэ фIа кIуэ!»  - жесIэну 
сыхуейт.

ЩОМАХУЭ Залинэ.

Дунейм къытехьащ «Изобразительное ис-
кусство Кабардино-Балкарии» тхылъым и етI-
уанэ томыр. Ар зи IэдакъэщIэкIыр «Ассоциа-
ция искусствоведов» урысейпсо жылагъуэ 
 зэгухьэныгъэм и Къэбэрдей-Балъкъэр къуда-
мэм и унафэщI, искусствовед цIэрыIуэ Аппа-
евэ Жаухъарщ.

АБЫ итщ илъэс плIыщIым щIигъум къриу-
быдэу Аппаевэм и къалэмыпэм къыщIэкIа тхы-
гъэ куэд. Псалъэм папщIэ, тхылъыр IыхьитIу 
 гуэшащи, «Ретроспектива искусства» зыфIищар 
ди республикэм сурэтыщI гъуазджэм зэрызы-
щиужьам, художественнэ гъащIэмрэ лэжьы-
гъэмрэ ятеухуащ. «Крупным планом» жыхуиIэм 
хохьэ сурэтыщI щхьэхуэхэм ятеухуа монографие 
тхыгъэхэр. Апхуэдэхэщ ди щIыналъэми гъунэгъу 
хэгъэгухэми фIыуэ къыщацIыху сурэтыщIхэу 
Джанкишиев Ибрэхьим, КIыщ Мухьэдин, 
Акъсырэ Михаил, Пак Галинэ, Наседкин Игорь, 
Бейтыгъуэн Людмилэ, Марченкэ Владимир, 
 скульпторхэу Крымшамхалов Хьэмзэт, Къал-
мыкъ Фёдор, БжэIумыхь Хьид, ТхьэкIумашэ 
 Михаил, Славников Всеволод, Катони Станислав, 
Шэрджэс ТIэхьир, графикхэу Пащты Герман, 
 Глуховцев Александр, Бгъэжьнокъуэ Заурбэч, 
 Зэхъуэхъу Валерэ, Къып Мухьэмэд, Мысачэ Му-
рат. Жаухъар зыхущIэкъуар сурэтыщI гъуаз джэм 
къикIуа гъуэгуанэм дригъэплъэжынырщ, худож-
никхэм я гуащIэм хэлъ щхьэхуэныгъэхэм ды-
щигъэгъуэзэнырщ, зыхэлэжьыхьа зэманым ижь 
абыхэм я творчествэм зэрыщIихуар наIуэ тщи-
щIынырщ. Тхылъыр плъэгъуа иужь хьэкъ пщохъу  
и мурад псори тхакIуэм къызэрехъулIар. 

Тхылъым щхьэхуэу къыщыхьащ цIэ-унэцIэхэр, 
ди республикэ гъуазджэм къыхэщ сурэт дахэхэр.

КъыдэкIыгъуэр Къэбэрдей-Балъкъэрым и 
щэнхабзэм дихьэх дэтхэнэми фIэгъэщIэгъуэ-
нынущ, къыщыIэта Iуэхур адэкIи джыным и 
 лъабжьэр зыгъэтIылъщ.

ИСТЭПАН Залинэ.

Урысей МВД-м и ГИБДД-м и Прохладнэ щIыналъэ къудамэм 
и лэжьакIуэхэм Iуэху щхьэпэ ирагъэкIуэкIащ. Ахэр яIущIащ 
цIыху къезышэкI автобусхэмрэ таксихэмрэ я шофёрхэм. 

ЗЭIУЩIЭХЭР щрагъэкIуэкIащ Прохладнэ къалэм и кIуэцIкIэ 
щылажьэ маршрут таксихэм зыкъыщагъэшыж къэувыIэпIэхэм 
деж. 

Полицэм и лэжьакIуэхэм ахэр къыхураджащ гъуэгум шына-
гъуэншэу щызекIуэну, я машинэм исхэм я узыншагъэмрэ гъа-
щIэмкIэ жэуап зэрахьыр зыщамыгъэгъупщэну. Апхуэдэуи гулъы-
тэ щхьэхуэ хуащIащ цIыхухэм гуапэу уахущытын, шыIэныгъэ 
пхэлъу уабгъэдэтын зэрыхуейм, езыхэм я лэжьыгъэмрэ зы-
гъэпсэхугъуэ зэманымрэ тэмэму къызэрагъэпэщыныр зэрыIэ-
малыншэм. 

Автоинспекторхэм я псэлъэгъухэм жраIащ фIыуэ зэмыгупсыса, 
гъуэгум зэрыщызекIуэ хабзэхэр къызэпызыуд Iуэху ямылэжьыну, 
зытепсэлъыхьахэр къыщыгъэлъэгъуа хъыбарегъащIэ тхыгъэхэ ри 
иратащ. 

КъБР-м щыIэ МВД-м и пресс-IуэхущIапIэ.

чев Андрей, Дядинэ Галинэ, Бородиц-
кая Маринэ, Кружков Григорий, Ба-
сов Евгений, мультипликатор Норш-
тейн Юрий, сурэтыщI Петелинэ Ири-
нэ сымэ, нэгъуэщIхэри. Псом 
хуэ мыдэу щIэупщIэ нэхъыбэ зиIар 
усакIуэ Есеновский Михаил «Вконтак-
те» сайтым щыдрагъэкIуэкIа зэIу-
щIэрщ. 

Хухаха программэхэм хыхьэу ныб-
жьыщIэхэр тхакIуэхэм IуагъэщIащ. 
Апхуэдэщ Рой Олег, Вербовская Ан-
нэ, Веркин Эдуард, Розофф Мег 
сымэ зэпэIэщIэу зрагъэблэгъар. 
Къищы нэмыщIауэ, абы хыхьэу ира-
гъэ кIуэкIащ комиксхэм ятеухуа зэпсэ-
лъэныгъэхэр, фэнтези жанрым щыщ 
тхылъхэм я гъэлъэгъуэныгъэхэр, мас-
тер-класс зэмылIэужьыгъуэхэр.

ЩIэныгъэ программэм къызэщI-
рагъэубыдащ IуэхущIапIэр зыдэла-
жьэхэм къагъэхьа видео-лекцэ щхьэ-
пэхэр. IэщIагъэлIхэмрэ адэ-анэхэмрэ 
хухаха Iыхьэм гулъытэ щыхуащIащ 

унагъуэхэр тхылъ еджэным лъэ-
пощхьэпо хуэхъухэм, апхуэдэуи сабий 
психологхэм я лекцэхэр къызэра-
гъэпэщащ, тхакIуэ, литературэ кри-
тикхэу Улицкая Людмилэ, Алдонинэ 
Риммэ, Юзефович Галинэ сымэ, нэ-
гъуэщIхэм IуагъэщIащ. 

Зи гугъу тщIа программэхэм къа-
дэкIуэу, фестивалым хыхьэу утыку 
 кърахьащ цIыхухэр тхылъым де-
гъэхьэхыным хуэунэтIа проект нэ-
хъыфIхэр. Апхуэдэщ Урысейм и щIы-
налъэ 19-м я библиотекэхэм щра-
гъэкIуэкIахэр. Гуапэщ ПащIэ Бэч-
мырзэ и цIэр зезыхьэ Сабий 
биб лиотекэр абыхэм зэращыщыр. 

Унагъуэхэр еджэным драгъэхьэ-
хыным, ахэр тхылъ хъумапIэхэм нэ-
хъыбэрэ ирашэлIэным и IуэхукIэ биб-
лиотекэхэм я лэжьакIуэхэм гъэщIэ-
гъуэн куэд къыхалъхьэ. Абы и щап-
хъэщ щIэблэм тхылъыр фIыуэ 
ирагъэлъагъун папщIэ адэ-анэхэм я 
гъусэу ирагъэкIуэкI «День читающей 
семьи «С книгой по жизни!» проек-
тыр. Ар хуэунэтIащ нэхъапэхэм хуэдэу 
унагъуэхэр тхылъым драгъэхьэ-
хыжыным, и пщIэр къаIэтыжыным, 
сабийхэр тхылъ еджэу къагъэхъуным. 
Зи гугъу тщIы проектым жыджэру 
 хэтащ тхылъыр фIыуэ зылъагъу, Тхьэ-
зэплъыжхэ я унагъуэр. 

ТЕКIУЖЬ Заретэ.

Сурэттеххэм я лэжьыгъэхэр

КъБР-м
и сурэтыщI
гъуазджэр

Гъуэгур шынагъуэншэу щытын папщIэ

Жэз медалхэр къахь

ЩIыналъэм щыетIуанэщ
мандэ 16 кърихьэлIат зэпеуэм. 

Ди командэм хагъэхьащ 
«БаскетболымкIэ спорт школ 
№2»-м зыщызыгъасэхэу «Эль-
брус» командэм хэт Кушбо къуэ 
Эрминэрэ Алсиндор Раулрэ, 
«Радуга» гупым щыджэгу Бе-
режной Богданрэ Игошкинэ 
Екатеринэрэ.

Зэхьэзэхуэхэр екIуэкIащ 2х2 
щытыкIэу (2008 - 2009 гъэхэм 
къалъхуа щIалэ цIыкIурэ хъы-
джэбз цIыкIурэ) зэгъусэу. 
ЗэпэщIэтыныгъэхэм япкъ иткIэ 
ди баскетболист ныбжьы щIэ-

хэм етIуанэ увыпIэр къахьащ. 
Игошкинэ Екатеринэрэ Ал-

синдор Раулрэ зэпеуэм и бас-
кетболист нэхъыфIу къалъы-
тащ. КъБР-м и спорт школым 
и гъэсэн ныбжьыщIэхэр ме-
дал хэмрэ фэеплъ саугъэтхэм-
кIэ ягъэпэжащ. Тыгъэхэр яри-
тыжащ «Минибаскет» клу бым 
и президент, Урысейм ЩIыхь 
зиIэ и тренер Федоренков Сер-
гей. 

Ди командэхэр зэхьэзэхуэм 
хуигъэхьэзыращ Налшык къа-
лэ администрацэм физическэ 
 культурэмкIэ, спортымрэ щIа-
лэ гъуалэ IуэхухэмкIэ и управ-
ле нэм и «БаскетболымкIэ 
спорт школ №2» муниципа-
льнэ кIэзонэ IуэхущIапIэм и 
тренер Тхьэкъуахъуэ Уэсмэн. 

ЖЫЛАСЭ Замир.

САНГУ 
Эльчин:

Къэбэрдей Адыгэ Хасэм, «Адыгэ псалъэ» газетым я лэжьакIуэхэм гущIыхьэ ящы-
хъуащ КъБР-м щIыхь зиIэ и юрист, СССР-м боксымкIэ спортым и мастер, «Къэб-
балъкъэнерго» акционер зэгухьэныгъэм и юридическэ къудамэм и унафэщI Алий 
Сулеймэн МэштIалий (Михаил) и къуэр дунейм зэрехыжар икIи абы и Iыхьлыхэмрэ 
и благъэхэмрэ яхуогузавэ.

«Адыгэ псалъэ» газетым, «Iуащхьэмахуэ» журналым, Къэбэрдей Адыгэ Хасэм я 
лэжьакIуэхэр ЗэрамыщIэхэ Джульеттэ, Жанеттэ, ФатIимэ яхуогузавэ абыхэм я 
анэ ЗэрамыщIэ (КIэрэф) Александрэ Хьэцуц и пхъур дунейм зэрехыжам 
къыхэкIыу.

Коронавирус узыфэ зэ-
рыцIалэр зыпкърыту ам-
булаторэ кIэлъыплъыны-
гъэм щIэт сымаджэхэм 
папщIэ хущхъуэхэр зэ пы-
мыуауэ иджыри рес-
публикэм къыIэрохьэ. 

КъБР-м Узыншагъэр 
 хъумэнымкIэ и министер-
ствэм и аптекэ нэхъыщ -
хьэм сом мелуан 14,5-рэ и 
уасэ хущхъуэ щIалъхьащ 
иджыблагъэ. Абыхэм 
яхэтщ коронавир, арбидол, 
риваро ксабан, ксарелто, 
арип ли вир, нэгъуэщIхэри. 

ХущхъуэкIэ
къызэрагъэпэщ

Узыфэ зэ рыцIалэм зэ-
рыпэщIэт хущхъуэ зэ мы-
лIэужьыгъуэу мини 7-м нэ-
благъэ къащэхуащ. Ахэр 
амбулаторэм щызыкIэ лъы-
зыгъэплъ сымаджэхэм 
пщIэншэу иратынущ, и 
щы тыкIэм теу хуауэ участ-
ковэ дохутырым ар ехьэ-
лIэн  хуейуэ къигъэлъэ-
гъуамэ.

Фигу къэдгъэкIыжынщи, 
узыфэ шынагъуэм зэреIэзэ 
хущхъуэхэм щIэупщIэшхуэ 
яIэ зэрыхъуам къыхэкIыу 
Къэбэрдей-Балъкъэрыр 
псом япэу фармокологие 
IэнатIэхэм зэгурыIуэныгъэ 
езыщIылIахэм ящыщщ. 
УФ-м и Правительствэм и 
уна фэкIэ федеральнэ бюд-
жетым къыхэкIыу абы хуха-
ха сом мелуан 32-м и уасэ 
препаратхэр къащэхунущ.

ЩХЬЭЩЭМЫЩI Изэ.

Республикэм щыIэ 
 гугъуехь нэхъыщхьэхэм 
ящыщщ цIыхухэр 
псыкIэ тэмэму къызэ-
гъэпэща зэрымыхъур. 
Абы хэкIыпIэхэр къы-
хуагъуэтыну унафэ 
пыухыкIахэр щIэх-
щIэхыурэ ящIми, Iуэхур 
хуэмущ зэрыкIуатэр. 
Апхуэдэу иджыблагъэ 
«Псы къабзэ» феде-
ральнэ проектыр гъэ-
зэщIэным ипкъ иткIэ, 
Лэскэн районым хыхьэ 
Анзорей жылэм псы 
къыщIэшыпIэщIэ ухуэ-
ным хуэунэтIа лэжьы-
гъэхэр щрагъэжьащ.

МЫ ЗЭМАНЫМ ири-
хьэлIэу ухуакIуэхэм метр 
30-кIэ щIыр ябрууащ, 
абы бжьамийхэр ира-
гъэувэхащ. Псори зэхэту 
псы къыщIэшыпIэм и 
 куууагъыр метри 130-рэ 
хъунущ. Ар зыхуей 
хуэзэу зэфIагъэкIмэ, 
къуа жэдэсхэр ирикъуу 
псыкIэ къызэгъэпэща 
хъуну мэгугъэ. Псы къы-
щIэ шыпIэщIэм падзэ-
нущ Лениным, Къэ-
жэрым, Щынахъуэм, 
Маркс сымэ я цIэхэр 
зезыхьэ уэрамхэм тес 
уна гъуэхэр. 

Къуажэдэсхэм тэмэму 
псыр зэраIэрымыхьэм 
къыхэкIыу, интернетым          
и напэкIуэцIхэм тхьэу-
сыхафэхэр къралъхьэрт. 
Арати, районым и уна-
фэщIхэм къыхалъ хьащ 
иджыри зы псы къы-
щIэшыпIэ яухуэну. Къа-
пщтэмэ, Анзорей жылэм 
апхуэдэ ухуэ ныгъэу 4 
дэтщ, итIани псыр 
зэпымыууэ жы лэдэсхэм 
яIэрыхьэркъым, махуэ 
псом крантIым ткIуэпс 
къыщимыж куэдрэ 
 къохъу. Псом хуэмыдэу, 
цIыхухэр егъэлеяуэ гугъу                 
йохь гъэмахуэ лъэ-
хъэнэм. 

Иджы ухуэныгъэщIэр 
хьэзыр хъумэ, абы Iэ-
мал къаритынущ псыуэ 
къы щIашыр нэхъыбэ 
 хъунымкIэ икIи  гукъа нэ 
къы хэмыкIыу къуа жэ-
дэсхэр арэзы ящIыну 
мэгугъэ.

ТХЬЭХУЩЫНЭ
Ланэ.

Псыр
псэхэлъхьэжщ


